
РЭКЛАМА ПА-БЕЛАРУСКУ: ПРОСТА БIЗНЕС, ЦI
ПРАПАГАНДА БЕЛАРУССКАЙ МОВЫ?

Рэклама — неад’емная частка масавай культуры, таму набыткi дадзенай галiны выконваюць так-
сама i пазнавальную, эстэтычную функцыi. Рэклама сёння — гэта частка жыцця людзей: сучас-
ны чалавек не можа iснаваць у прасторы i не звяртаць увагу на рэкламныя паведамленнi. У апош-
нiя гады на сучасным беларускiм рынку атрымала распаўсюджванне рэклама на беларускай мове.

Рэклама патрэбная брэндам, кампанiям, вытвор-
цам — усiм, хто хоча данесцi iнфармацыю пра
свае тавары i паслугi. Рэклама патрэбная i
спажыўцу, каб аптымiзаваць яго iснаванне ў
гэтым свеце. Але беларускую рэкламу сёння яш-
чэ складана назваць якасна развiтым сегмен-
там эканомiкi. Нават рэкламныя рынкi сусед-
нiх краiнаў, якiя недалёка ад нас сышлi, Расii
i Украiны, знаходзяцца на крок наперадзе нас.
Якасць беларускай рэкламы абумоўленая нiзкiм
узроўнем канкурэнцыi ў эканомiцы ў цэлым. Бо
якасны рэкламны прадукт (паведамленне, крэа-
тыў, упакоўка, акцыя i iнш.) атрымлiваецца ме-
навiта тады, калi iдзе жорсткае сутыкненне iн-
тарэсаў на ўзроўнi барацьбы за выжыванне. А
калi ў вытворцы фактычна няма канкурэнтаў i
яго прадукт у любым выпадку будзе набывац-
ца, для яго няма сэнсу моцна затлумляцца на-
конт маркетынгавых i рэкламных крокаў. Мож-
на зрабiць звычайную рэкламу “як ва ўсiх”, мож-
на скрасцi iдэю ў iншых кампанiй, бо няма сты-
мулу для таго, каб рабiць нешта асаблiвае, ра-
бiць лепш за ўсiх. I ў такой сiтуацыi сёння iс-
нуе прыкладна дзве трацiны беларускай экано-
мiкi. Ёсць яшчэ шэраг фактараў, якiя ўплыва-
юць на яе развiццё. Сёння рэкламная камунiка-
цыя становiцца больш чалавечнай, больш iнды-
вiдуалiзаванай, больш ненавязлiвай, не той, што
толькi прадае, але што ўцягвае, забаўляе. Няг-
ледзячы на тыя недахопы цi нават хутчэй неда-
робкi беларускай рэкламнай сферы, якiя я ўжо
пералiчыў, у ёй працуюць сапраўдныя прафесiя-
налы, якiя iмкнуцца быць наперадзе. Ва ўмовах
беларускай эканомiкi яны спрабуюць прыўнесцi
ў гэтую сферу ўсё самае iнавацыйнае i перадавое.
Спецыялiсты мяркуюць, што выкарыстанне бе-
ларускай мовы для стварэння рэкламнага пра-
дукту будзе пашырацца, i можа нават хуткiмi
тэмпамi. У першую чаргу таму што беларус-
кая мова, хучэй за ўсё, пачала прыносiць пры-
бытак кампанiям. Яшчэ гэта з’ява будзе пашы-
рацца, бо тут ёсць значны культурны ўплыў.
Цяпер людзям цiкава стратэгiя развiцця краi-
ны, яны хочуць жыць i працаваць на будучы-

ню, таму яны звяртаюцца да культурнай тра-
дыцыi, абазначанай у тым лiку i ў тэматыцы
сацыяльнай рэкламы. Беларуская мова прываб-
ная тым, што на ёй вельмi лёгка зацiкавiць спа-
жыўца, паразумецца з iм, бо яна ўздзейнiчае на
падсвядомае на ўзроўнi гiстарычнай памяцi. Да
таго ж сёння беларускамоўнасць не асацыiруец-
ца з беднасцю i нiзкiм сацыяльным статусам ся-
лян, як гэта было ў савецкiя часы, калi пасля
вайны яны былi вымушаны пераязджаць у га-
рады ў пошуках лепшага жыцця i адмаўлялiся
пад грамадскiм цiскам ад роднай мовы на кары-
сць рускай. Беларуская мова (прынамсi, у бiз-
несменаў) не мае больш негатыўнай палiтычнай
афарбоўкi, а ўспрымаецца пазiтыўна – як элiтар-
ная мова. Само грамадства захавала i развiва-
ла мову, а зараз да яе паварочваецца рынак.
А тым часам статыстыка ўсё-такi сведчыць
пра празiтыўныя зрухi. Насамперш узгадай-
це, наколькi пазiтыўна ўспрымаюцца i запамi-
нальна гучаць беларускамоўныя брэнды: тут,
калi ласка, аднак, «Мара», «Сваяк», «Сябар»
ды iншыя. Такiя назвы не толькi вылучаюц-
ца, але i лагодна прымушаюць людзей ўзга-
дваць родныя словы. Згадаем назвы цукерак:
"Конiк "Знiчка "Крыжачок "Мiнчанка"... Мож-
на сказаць, што беларуская мова паволi зава-
ёўвае сваё сталае месца ў публiчнай сферы.
Такiм чынам, зыходзячы з усяго выш-
эй адзначанага, можна зрабiць вывад, што
рэклама па-беларуску ў нашай краiне iс-
нуе, i яна даволi папулярная сярод роз-
ных вытворцаў, у тым лiку i замежных.

